
С к а з а н и е о п р и ш е с т в и и с к в е р н а г о и б е з б о ж н а г о царя 
Б а т ы я , и к а к о он о к а я н н ы й п л е н и л г р а д ы р у с с к и я1 

и Р е з а н с к о е г о с у д а р с т в о р а з з о р и л 

В лето 6745-го году.2 По принесении чюдотворнаго образа Николина 
ис3 Корсуня во второе на десять лето за наша согрешения, попущающу 
богу овогда глад бысть великий, овогда пожар и нашествие поганых 
и межеусобныя брани, божиим попущением грех ради наших прииде царь 
Батый на Рускую землю со множеством татарскими вой и ста на реке 
Воронеже близ Резанския земли. И посла он послы к великому князю 
Юрью Ингоровичю4 Резанскому, просяше десятины во всем княжении, 
и5 в людях, и в конех. И услыша князь Юрье6 Ингорович7 приход без
божнаго царя Батыя и вскоре посла по братию свою, — по князя Давида 
Муромского,8 и по князя Всеволода Ингоровича Пронсково,9 и по князя 
Олга Ингоровича Краснаго, и по протчия князи местныя, и боляры, 
и воеводы. И нача советовати с ними како нечестиваго царя подобает 
дарми утоляти. И посла сына своего Феодора Юрьевича и с ним иных 
князей многих к безбожному царю Батыю со многими дары и с великим 
молением, чтобы не воевал Резанские земли. И безбожный царь Батый, 
льстив есть, а немилостив, — дары прием, глаголя, что „отнюдь не хощу 
воевати3 Резанския земли", а хваляся и яряся воевати Рускую землю 
и иныя грады. И нача князей резанских потехами тешить,10 и нача у них 
просити11 жен, и сестр, и дочерей на ложе. Некий же от вельмож12 

резанских, научен бысть бесом, сказа безбожному царю Батыю, яко бла
говерный князь Феодор Юрьевич имеет у себя княиню13 царского14 

роду — красна и лепа бе лицем. Безбожный же царь Батый в неверии 
своем поревнова в похоти своей и рече князю Феодору Юрьевичю;15 

„Дай ми, Феодоре, жены своей видети красоту". Благоверный же князь 
Феодор Юрьевич, посмеявся, рече к царю: „Не подобает нам христия-
ном к тебе нечестивому царю жены своя давати на блуд. Аще ли нами 
одолевши, то и женами нашими владети начнеши". Безбожный же царь 
Батый зверообразнством своим возярися,16 дохнув своим немилосердием, 
вскоре повеле убити благовернаго князя Феодора Юрьевича, а тело его 
повеле поврещи на поле зверем и птицам на разтерзание. И иных князей 
повеле убити всех. 

Един же от пестун Феодора Юрьевича отпущен бысть именем Опа-
ница. Опаница же тайно прииде вскоре17 к телу блаженнаго18 Феодора 
Юрьевича и зря на тело горко19 плакаше, виде его ни кем брегома, 

а В рук. затем зачеркнуто Руския. 

